Mometasone Furoate (50 pg/spray)

Risalah Maklumat Ubat untuk Pengguna (RiMUP)

APO-MOMETASONE FUROATE AQUEQOUS
NASAL SPRAY 50MCG/METERED SPRAY

Apakah kegunaan Apo-Mometasone
Apo-Mometasone digunakan untuk
keadaan berikut:

e Rawatan gejala rinitis bermusim
(sepanjang tahun) dan rinitis
perenial (keradangan pada lapisan
dalam hidung)

e Rawatan polip hidung (ketumbuhan
yang lembut dan tidak
mendatangkan kesakitan pada
lapisan dalam saluran hidung)

e Rawatan rinosinusitis akut
(keradangan pada saluran hidung)

e Pencegahan simptom rinitis alergi
bermusim (keradangan pada lapisan
dalam hidung disebabkan oleh
simptom alergi)

Bagaimana Apo-Mometasone
berfungsi

Apo-Mometasone tergolong dalam
kumpulan kortikosteroid. la berfungsi
dengan mengurangkan keradangan pada
kawasan yang terjejas, melegakan
simptom masalah yang dinyatakan di
atas.

Sebelum menggunakan Apo-
Mometasone
- Bila tidak boleh menggunakan

Jangan guna produk ini jika anda:

« alah kepada mometasone furoate,
atau kepada sebarang isi kandungan

dalam ubat ini. (sila rujuk kepada
Maklumat Lanjut)

* mempunyai jangkitan dalam hidung
yang belum dirawati

« dalam situasi di mana hidung anda
baru menjalani operasi atau
mempunyai sebarang kecederaan

« dikesan mempunyai tuberkulosis

* mempunyai jangkitan seperti
jangkitan kulat, bakteria, jangkitan
viral sistemik atau herpes simplex.

Mengandung dan menyusukan anak

Jangan ambil Apo-Mometasone jika
anda mengandung, sedang merancang
untuk mengandung atau mungkin
mengandung.

Jangan ambil Apo-Mometasone jika
anda sedang menyusukan anak.
Dapatkan nasihat doktor atau ahli
farmasi sebelum mengambil sebarang
ubat.

- Sebelum mula mengambil

Sebelum anda mula menggunakan
Apo-Mometasone, doktor anda perlu
tahu jika anda mempunyai sebarang
keadaan perubatan lain, terutamanya
yang disebutkan di atas (Rujuk apabila
anda tidak perlu menggunakannya).

- Jika mengambil ubat-ubat lain

Beritahu doktor jika anda
menggunakan sebarang ubat lain,
termasuk ubat yang dibeli tanpa
preskripsi dari farmasi, pasaraya, atau
kedai makanan kesihatan.

Sesetengah ubat-ubatan boleh
menyebabkan komplikasi apabila
diambil bersama-sama dengan Apo-
mometasone, termasuk CYP3A
inhibitors, produk yang mengandungi
cobicistat.

Cara menggunakan Apo-Mometasone
- Cara mengguna

Goncang setiap kali sebelum guna.

1. Bukakan penutup botol.

2. Bagi penggunaan penyembur untuk
kali pertama, ‘sediakan botol terlebih
dahulu dengan menekan ke arah bawah
pada bahu aplikator menggunakan jari
telunjuk dan jari tengah, dan disokong
dengan ibu jari dibahagian bawah
botol. Tekan kebawah dan lepaskan
pam (10) kali atau sehingga kabus
yang halus dihasilkan. Penyembur
telah  sedia  untuk  digunakan.
Penyembur mungkin akan disimpan
lama dan tidak digunakan sehingga 2
minggu. Jika tidak digunakan sehingga
lebih 2 minggu, ‘sediakan penyembur

sebanyak dua (2) kali sehingga kabus
halus dihasilkan.

3. Hembus melalui hidung perlahan-
lahan untuk membersihkan lubang
hidung. Tutup sebelah lubang hidung,
tunduk sedikit sambil mengekalkan
botol dalam kedudukan menegak,
masukkan muncung penyembur ke
dalam lubang hidung yang sebelah lagi
berhati-hati.

4. Bagi setiap semburan, tekan ke arah
bawah pada bahu aplikator
menggunakan jari telunjuk dan jari
tengah, dan disokong dengan ibu jari

dibahagian bawah botol. Sembur
sambil menarik nafas perlahan-lahan
melalui hidung dan menutup mulut.

5. Hembus melalui mulut anda. Ulangi
langkah 4 untuk semburan kedua pada
lubang hidung yang sama.

6. Ulangi langkah 3 hingga langkah 5
pada lubang hidung yang sebelah lagi.

7. Selepas guna, bersihkan muncung
penyembur dengan kain bersih atau
tisu dan tutup penyembur dengan
penutupnya.

Bersihkan muncung penyembur
Adalah penting untuk membersihkan

semburan hidung anda dengan kerap;
jika tidak ia mungkin tidak berfungsi
dengan betul.

1. Bukakan penutup botol dan
keluarkan muncung penyembur
dengan perlahan.

2. Bersihkan muncung penyembur dan
penutup botol dengan air suam dan
bilas di bawah air paip mengalir.
JANGAN SESEKALI MASUKKAN
PIN ATAU BENDA YANG TAJAM
KE DALAM LUBANG MUNCUNG
PENYEMBUR UNTUK
KELUARKAN BENDA YANG
TERSUMBAT KERANA INI AKAN
MEROSAKKAN MUNCUNG
PENYEMBUR DAN
MENGAKIBATKAN ANDA TIDAK
DAPAT DOS UBAT YANG TEPAT.

3. Biarkan kering di tempat yang
suam.

4. Pasang balik muncung penyembur
pada botol dan tutup penyembur
dengan penutupnya. Penyembur
hendaklah disediakan sebanyak dua (2)
kali sehingga kabus halus dihasilkan
apabila pertama kali
menggunakkannya selepas
dibersihkan.

Berapa banyak harus digunakan

Ikut arahan doktor atau ahli farmasi
anda dengan teliti. la mungkin berbeza
dari maklumat di dalam risalah ini.
Jika anda tidak memahami arahan pada
label ubat anda, sila rujuk kepada
doktor atau ahli farmasi.

Bagi rawatan gejala rinitis bermusim
(sepanjang tahun) dan rinitis perenial
(keradangan pada lapisan dalam
hidung); Dewasa: Dos biasa yang
dicadangkan untuk pencegahan dan
rawatan adalah dua semburan (50
mcg/semburan) pada setiap lubang
hidung setiap hari (jumlah dos 200
mcQ).

Setelah simpoms menjadi terkawal,
kurangkan dos kepada satu semburan
pada setiap lubang hidung (jumlah dos
100 mcg) untuk penyelenggaraan.
Kanak-kanak antara usia 3 hingga
11 tahun: Dos yang biasa diberikan
ialah satu semburan ke dalam setiap
lubang hidung sekali sehari (jumlah
dos 100 mcg). Pengambilan kepada
kanak-kanak haruslah dibantu oleh
orang dewasa.

Bagi rawatan polip hidung
(Ketumbuhan yang lembut dan tidak
mendatangkan kesakitan pada lapisan
dalam saluran hidung), Dewasa: Dos
biasa yang dicadangkan adalah dua
semburan (50 mcg/semburan) pada
setiap lubang hidung dua kali sehari
(jumlah dos 400 mcg). Setelah
simpoms menjadi terkawal, kurangkan
dos kepada dua semburan pada setiap
lubang hidung setiap hari (jumlah dos
200 mcg) dicadangkan.

Rawatan rinosinusitis akut (keradangan
pada saluran hidung), Dewasa: Dos
biasa yang dicadangkan  untuk
rinosinusitis akut adalah dua semburan
(50 mcg/semburan) pada setiap lubang
hidung dua kali sehari (jumlah dos 400
mcg).

Jika tiada perubahan dilihat selepas 15
hari penggunaan dengan pengambilan
dua kali sehari, disarankan untuk
mendapatkan terapi alternatif. Jika
simptom bertambah teruk, hubungi
doktor atau farmasi untuk bantuan.

Bila perlu digunakan

Ikut arahan doktor atau ahli farmasi
anda.

Berapa lama perlu digunakan

Teruskan penggunaan ubat ini untuk
tempoh masa yang ditetapkan oleh
doktor anda.

Jika terlupa menggunakan

Rujuk kepada doktor atau ahli farmasi
anda tentang apa yang perlu dilakukan
jika anda terlupa menggunakan ubat
ini.

Ambil dos yang terlepas sebaik sahaja
anda teringat. Sekiranya sudah hampir
masa untuk dos seterusnya, abaikan
dos terlepas dan tunggu untuk
mengambil dos seterusnya pada masa
biasa. Jangan ambil dos berganda
untuk menggantikan dos yang
tertinggal.

Jika mengambil berlebihan (terlebih

dos)

Hubungi doktor anda dengan segera
atau pergi ke Jabatan Kecemasan
hospital terdekat, jika terambil dos
berlebihan. Ini perlu dilakukan
walaupun tiada sebarang kesan
keracunan atau rasa tidak selesa. Anda
mungkin memerlukan perhatian
perubatan segera.

Semasa menggunakan Apo-
Mometasone
- Perkara yang perlu dilakukan

Ambil ubat anda mengikut arahan
doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Apo-Mometasone.

Beritahu doktor anda dengan segera
jika anda menjadi hamil semasa
menggunakan ubat ini.

- Perkara yang tidak boleh dilakukan

Jangan berhenti menggunakan ubat ini
kecuali diarahkan oleh doktor anda.

Jangan mula mengambil sebarang ubat
baru tanpa berbincang dengan doktor
atau ahli farmasi anda.

Jangan berkongsi Apo-Mometasone
dengan sesiapa, walaupun mereka
mempunyai simptom atau penyakit
yang sama.

JANGAN sembur ubatan ini pada mata
anda, sembur dalam lubang hidung
anda saja.

Jangan gunakan pin atau benda tajam
untuk menusuk hujung botol kerana ini
boleh merosakkan hujung botol dan
menyebabkan anda tidak mendapat dos
ubatan yang betul.

- Perkara yang perlu diberi perhatian

Memandu dan menggunakan jentera

Ubat ini mungkin mengganggu
keupayaan anda untuk memandu atau
mengendalikan jentera, Jika ubat ini
menyebabkan anda terasa loya, pening,
letih, atau sakit kepala, jangan
memandu atau mengendalikan jentera
dan hubungi doktor anda dengan
segera.

Kesan-kesan sampingan

Seperti ubat-ubatan lain, Apo-
Mometasone boleh menyebabkan kesan
sampingan, walaupun bukan semua
orang mengalaminya.

Kesan-kesan sampingan yang sangat
biasa berlaku dengan penggunaan ubat
semburan hidung kortikosteroid
termasuk:

« Hidung berdarah

Kesan sampingan biasa termasuk
* Sakit tekak
« Sakit kepala
« Hidung berdarah
* Rasa pedih dalam hidung

« Kerengsaan dalam hidung
« Ulser dalam hidung
 Kerengsaan dalam tekak

Lain-lain kesan sampingan yang biasa
(jarang) berlaku termasuk:

« Tindakbalas hipersensitif termasuk
tindakbalas anaphylactic, bengkak
pada permukaan bawah kulit dan
kesukaran untuk bernafas.

* Galukoma, peningkatan tekanan di
dalam mata, katarak

* Luka pada lapisan dalam hidung

» Gangguan rasa dan bau

Jumpa doktor atau ahli farmasi anda
dengan segera jika anda mengalami
sebarang kesan sampingan selepas
menggunakan ubat ini.

Kamu boleh melaporkan sebarang
kesan sampingan atau kesan advers ubat
kepada Pusat Pemantauan Kesan
Advers Ubat Kebangsaan melalui laman
web npra.gov.my [Consumers -
Reporting Side Effects to Medicines
(ConSERF) or Vaccines (AEFI)].

Cara penyimpanan dan pelupusan
Apo-Mometasone

- Penyimpanan

Jauhi semua ubat daripada kanak-
kanak.

Simpan bawah 30°C dan lindungi
daripada cahaya. Jangan bekukan ubat
ini.

- Pelupusan

Ubat-ubatan tidak harus dilupuskan
melalui air buangan atau sisa isi
rumah. Sila rujuk kepada ahli farmasi
anda mengenai cara yang betul untuk
melupuskan ubat yang tidak
diperlukan lagi. Langkah-langkah ini
dapat membantu melindungi alam
sekitar.

Maklumat lanjut
- Rupa dan warna produk

Apo-Mometasone adalah alat
semburan hidung yang menberikan
140 semburan. Setiap semburan
menberikan kabus tidak berbau, yang

mengandungi 50 mcg Mometasone
furoate.

- Bahan-bahan kandungan
- Bahan aktif
Mometasone Furoate

- Bahan tidak aktif Benzalkonium
Chloride Solution, Citric Acid,
Glycerin, Microcystalline
Cellulose and Carboxymethyl-
cellulose Sodium, Polysorbate
80, Purified Water, Sodium
Citrate.

- Nombor MAL
MAL18016032AZ

Pengilang

Apotex Inc.-Richmond Hill Site
380 Elgin Mills Road East,
Richmond Hill, Ontario,
Canada L4C 5H2.

Pemegang Pendaftaran Produk
Pharmaforte (M) Sdn Bhd,

2, Jalan PJU 3/49,

Sunway Damansara,

47810 Petaling Jaya,

Selangor

